
განმარტებითი ბარათი 

 

განმარტებითი ბარათი შედგენილია „ბაკურიანის მიწათსარგებლობის გენერალური 
გეგმით განსაზღვრული №15 გეგმარებითი არეალის თემატური გეგმის დამტკიცების 
შესახებ“ საქართველოს მთავრობის 2019 წლის 29 მარტის №175 დადგენილებაში 
ცვლილების შეტანის თაობაზე“ საქართველოს მთავრობის 2025 წლის 7 მაისის №140 
დადგენილებით დამტკიცებული თემატურ გეგმის შესაბამისად. 

 

საპროექტო ტერიტორია 

       საპროექტო ტერიტორია მდებარეობს ბორჯმის რაიონში, დაბა ბაკურიანში, კობა წაქაძის 
ქუჩის მიმდებარედ და შედგება 1 მიწის ნაკვეთისგან, რომლის საკადასტრო კოდია:  ს/კ: 
64.30.07.414  გდგ არეალის ფართობია 3175 კვ.მ. ფაქტობრივი მდგომარეობით ტერიტორია 
თავისუფალი შენობა-ნაგებობებისგან. მას ოთხივე მხრიდან ესაზღვრება განაშენიანებული 
ტერიტორია, ნაწილობრივ მრავალბინიანი და სასტუმროს ტიპის შენობები, ნაწილობრივ 
ინდივიდუალური საცხოვრებელი სახლები. 

 

დაგეგმვის მიზანი დ ამოცანები 

      პროექტის დაგეგმვის მიზანია ტერიტორია სამშენებლოდ განვითარდეს 
ქალაქგეგმარებითი მოთხოვნების შესაბამისად და შეიქმნას ახალი, მოწესრიგებული, 
სამშენებლო ნორმების შესაბამისად დაგეგმარებული საცხოვრებელი უბანი. 

     მოწესრიგებული, სატრანსპორტო და საკომუნიკაციო ინფრასტრუქტურით გამართული 
ახალი უბნის ჩამოყალიბება კარგი მაგალითი უნდა გახდეს მიმდებარე სამშენებლო 
ტერიტორიების სწორი განვითარებისა. საპროექტო არეალის სწორი ქალაქგეგმარებითი 
განვითარება ნიშნავს მიწის და მასზედ აშენებული შენობა-ნაგებობების მაღალ საბაზრო 
ღირებულებას, რაც მნიშვნელოვანია როგორც კერძო ასევე საჯარო ინტერესებისთვის. 

 

სივრცით-ტერიტორიული განვითარების რეგლამენტი 

„ბაკურიანის მიწათსარგებლობის გენერალური გეგმით განსაზღვრული №15 
გეგმარებითი არეალის თემატური გეგმის დამტკიცების შესახებ“ საქართველოს 
მთავრობის 2019 წლის 29 მარტის №175 დადგენილებით საპროექტო ტერიტორიაზე 
ვრცელდება საკურორტო ზონა 2 (შზ7) – 3064 კვ.მ. და ტერიტორია ქუჩებისთვის 111 კვ.მ. 

 

 



გენგეგმით დადგენილი განაშენიანების პარამეტრები: კ1=0.2 

                                              კ2=0.2 

                                              კ3=0.4 

მაქსიმალური სართულიანობა - 3 სართული მანსარდით. მაქსიმალური სიმაღლე 11 მეტრი, 
კეხში - 16 მეტრი. მინიმალური მიწის ნაკვეთის ფართობი - 500 კვ.მ. 

 
ლოკალური ტრანსპორტის ტერიტორია და მთავარი ქუჩები -  
 
ა) მთავარი ქუჩების კარკასი; 
ბ) სპეციალური დანიშნულების სატრანსპორტო ტერიტორია (საერთო სარგებლობის 
პარკინგისთვის, ქვეითთა ზონისთვის და სხვა). 
 
შენიშვნა:  
 
სსიპ “სივრცითი და ქალაქთმშენებლობითი განვითარების სააგენტოს” ბრძანების #138. 
138252123 შესაბამისად საპროექტო ტერიტორიის განვითარებისთვის დადგინდა შემდეგი 
ქალაქმშენებლობითი პარამეტრები და პირობები: კ1- 0.2 კ2 – 0.2 კ3 – 0.4 მაქსიმალური 
სართულიანობა 3 სართული მანსარდით, მაქსიმალური სიმაღლე 11 მეტრი, კეხში 16 მეტრი. 
სამშენებლო მიწის ნაკვეთების მინიმალური ფართობი 500 კვ.მ. ფუნქციური ქვეზონა - 
საკურორტო ზონა 2 (შზ-7).   
 
დადგენილი და პროექტით მოთხოვნილი ქალაქმშენებლობითი პარამეტრები და პირობები 
იდენტურია ერთმანეთის და არ იცვლება არაფერი. 

 

პროექტის აღწერა 

      არსებული მდგომარებით საპროექტო ტერიტორია შედგება 1 მიწის ნაკვეთისგან. 
პროექტის მიხედვით უკეთესი და ოპტიმალური საპროექტო ნაკვეთების მისაღებად 
შეიცვლება საზღვრების კონფიგურაცია და ტერიტორია დაიყოფა 6 მიწის ნაკვეთად, 
რომლებიც განვითარდება საცხოვრებელი ფუნქციით. თითოეულ მიწის ნაკვეთზე 
შესაძლებელია განთავსდეს ინდივიდუალური საცხოვრებელი სახლი და მისი 
ფუნქციონირებისთვის საჭირო დამხმარე შენობა-ნაგებობა. ფაქტობრივი მდგომარეობით 
არსებული ზონები - ტერიტორია ქუჩებისთვის და საკურორტო ზონა 2 (შზ7) დარჩება 
უცვლელი. მოეწყობა საცხოვრებელი უბნისთვის საჭირო ინფრასტრუქტურა, მისასვლელი 
გზა და ტროტუარები.  

 

 

 



სატრანსპორტო ინფრასტრუქტურა 

         საპროექტო ტერიტორიაზე მოხვედრა შესაძლებელია კობა წაქაძის ქუჩიდან. საპროექტო 
არეალს აღმოსავლეთიდან მიუყვება არსებული გრუნტის გზა, ხოლო სამხრეთით 
ტერიტორია დატვირთულია საჯარო სერვიტუტით. საფეხმავლო ინფრასტრუქტურა არ 
არსებობს. პროექტირების შემდგომ სამანქანე გზა მოეწყობა აღმოსავლეთის მხარეს 
არსებული გზიდან სტანდარტების შესაბამისად,  გზის პარამეტრი იქნება  5.5 მეტრი, 
ტროტუარის - 1მ. 

გამწვანება 

          ფაქტობრივი მდგომარებით საპროექტო ტერიტორიაზე გვხვდება მცირე რაოდენობის 
ხე-მცენარეები. პროექტირების შემდგომ დაგეგმილია ბევრად მეტი მწვანე ნარგავის დარგვა. 
საერთო ლანდშაფტური და გამწვანების დეტალური პროექტის შემუშავება მოხდება გდგ 
პროექტის ეტაპზე. დაიგეგმება დასარგავი მცენარეული საფარის ტიპოლოგია. შეირჩევა 
მცენარეების ნუსხა, რომლებიც ჰარმონიულად განაწილდება ტერიტორიაზე. 

საინჟინრო ინფრასტრუქტურა 

       საპროექტო ტერიტორია აღიჭურვება საინჟინრო ინფრასტრუქტურით. ტერიტორია 
დაუერთდება მიმდებარედ არსებულ საინჟინრო ქსელებს.  

 

დაგეგმვის ეფექტიანობის შეფასება (SWOT) 

ძლიერი მხარეები: 

• ეკოლოგიურად სუფთა გარემო 
• ბაკურიანში მდებარეობა 
• ხმაურისგან მოშორებული ტერიტორია 
• ტერიტორიასთან მისასვლელი გზის არსებობა 
• მოსაზღვრე ტყის საფარი 

სუსტი მხარეები: 

• საპროექტო ტერიტორიაზე ხე-ნარგავების სიმცირე 
• გაუნაშენიანებელი ტერიტორია 

შესაძლებლობები: 

• მოწესრიგებული ერთბინიანი დასასვენებელი/საცხოვრებელი უბნის ჩამოყალიბება 
• საპროექტო ტერიტორიის მეტად გამწვანება 
• სატრანსპორტო ინფრასტრუქტურის მოწესრიგება 

საფრთხეები 

• საცხოვრებელი სიმჭიდროვის გაზრდა 

